
Назорат саволларива Тест.

9-МАВЗУ. КИЧИК БИЗНЕС ВА ТАДБИРКОРЛИКНИНГ МОЛИЯВИЙ ФАОЛИЯТИ ВА КРЕДИТ ТАЪМИНОТИ

Мавзу юзасидан назорат саволлари.

1. Корхоналарнинг молиявий фаолияти натижаларини ифодаловчи кўрсаткичларини ҳисоблаш йўлларини тушунтириб беринг.
2. Корхона фойдасининг нечта тури мавжуд?
3. Кредит қандай вазифаларни бажаради?
4. Кичик корхоналар фаолияти иқтисодий самарадорлигининг моҳияти нимадан иборат?

Жавоблар: 
1. Корхоналарнинг молиявий фаолияти натижаларини ифодаловчи кўрсаткичларини ҳисоблаш йўлларини тушунтириб беринг.
Кичик бизнес корхоналарининг молиявий фаолияти уларнинг давлат, бошқа корхоналар, ташкилотлар ва шахслар билан ўзаро муносабатини тартибга солиш билан боғлиқ бўлган пул ҳисоб-китобларини ифодалайди.
Кичик бизнес корхоналарининг иш фаолияти унинг молиявий ҳолати билан чамбарчас боғланганидир. Молиявий ҳолат корхонанинг ҳар томонлама фаолиятининг натижаларини акс эттиради ва режада белгиланган ишларнинг бажарилишига таъсир кўрсатади. Ҳар бир кичик корхонанинг молиявий хўжалик фаолиятини тўғри олиб борилиши жуда муҳим аҳамият касб этади.
Корхоналар фаолиятининг молиявий натижаларини ифодаловчи кўрсаткичлардан асосийси фойдадир.

2. Корхона фойдасининг нечта тури мавжуд?

Корхоналар фойдасининг турлари қуйидагилардан иборат:
1. маҳсулотлар сотишдан тушган ялпи фойда (ЙФ);
2. асосий ишлаб чиқариш фаолиятидан тушган фойда (ИЧФ);
3. умумий хўжалик фаолиятидаги фойда (УХФ);
4. солиқ тўловларигача бўлган фойда (СФ).
5. йиллик соф фойда (ЙСФ).
3. Кредит қандай вазифаларни бажаради?
Кредит тўрт хил вазифани бажаради:
· Биринчидан, пулга тенглаштирилган тўлов воситалари (масалан, вексел, чек, сертификат ва ҳоказолар)ни юзага чиқариб, уларни хўжалик оборотига жалб қилади.
· Иккинчидан, бўш пул маблағларини ҳаракатдаги, ишдаги капиталга айлантириб, пулни пул топади, деган қоидани амалга оширади.
· Учинчидан, қарз бериш орқали пул маблағларини турли тармоқлар ўртасида қайта тақсимлаш билан ишлаб чиқариш ресурсларининг кўчиб туришини таъминлайди.
· Тўртинчидан, қарз бери, қарзни ундириш воситалари орқали иқтисодий ўсишни рағбатлантирилади.

4. Кичик корхоналар фаолияти иқтисодий самарадорлигининг моҳияти нимадан иборат?
Бозор иқтисодиётига ўтиш хўжалик юритишнинг оқилона йўлларини қидириб топишни талаб қилади. Бу эса материаллар ва ҳом ашёни тежаб-тергаб сарфлашни, дастгоҳлар ва ускуналардан яхшироқ фойдаланишни, ходимлар иш унумдорлигини оширишни, маҳсулот бирлигига тўғри келадиган харажатларни пасайтиришни, пировардида, корхона рентабеллилигини ва фойдалилигини оширишни кўзда тутади.
Кўрсатиб ўтилган омилларнинг барчаси ишлаб чиқаришнинг иқтисодий самарадорлигига эришиш тушунчасига бирлашади. Корхона хўжалик фаолиятининг якуний натижаси (фойда)ни унга эришишга сарфланган ресурслар билан таққослаш ишлаб чиқа-ришнинг самарадорлигини акс эттиради. Самарадорликнинг ошиши харажатлар бирлигига тўғри келадиган иқтисодий натижаларнинг кўпайиши билан ифодаланади. Самарадорлик хўжалик юритиш механизмининг такомиллашганлик даражасидан, бизнесни тўғри йўналишда олиб борилаётганлигидан дарак беради.

Тест саволлари.
1. Маҳсулотлар сотишдан тушган ялпи фойда қандай ҳисобланади?
a) ЯФ = СТ + МТ;
b) ЯФ = СТ - МТ;
c) ЯФ = СТ + МТ - ФХ;
d) ЯФ = СТ – МТ + ФХ;
2. Сотишдан тушган соф тушумлар таърифи?
a) маҳсулотлар (ишлар, хизматлар) ни сотишдан тушган тушумлар;
b) хўжалик фаолиятини юргизиш давомида кўзда тутилмаган тасодифлар, ҳодисалар, эътиборга олинмаган жараёнлар ва воқеалар туфайли вужудга келадиган даромадлар
c) маҳсулотлар (ишлар, хизматлар) ни сотишдан тушган тушумлардан, қўшимча қиймат солиғи, акциз солиғи, экспорт солиғи ва бошқа тўлов ҳамда ажратмаларни олиб ташлагандан кейин қолган қисми сифатида ҳисобланади.
d) хўжалик фаолиятини юргизиш давомида кўзда тутилган тасодифлар, ҳодисалар, эътиборга олинмаган жараёнлар ва воқеалар туфайли вужудга келадиган даромадлар

Тест жавоблари:
1. b
2. c
